
SAN MATEO 8




Mostatica yupan Jesus cataya capa yahuiloaya
monamictilo omenten pin caltilan Cana pin lalticpan
Galilea. Huan cataya nepa Jesus inantzin.
Quinnotzaje Jesus noje huan imonextilinijmes pa
hualalosquiaya capa yahuiloaya monamictilo.




Quitaje pampa yajmo cataya iayo uva coc. Pampin
inantzin quilic Jesus: —Yajmo quipialo iayo uva coc.
Quinmilic inantzin in tequipanujquimes:
—Xicchihuacan len yes anmitzilis.




Quinmilic Jesus: —Xiquintemiltican ca al
In tapalcames. Huan quintemiltije, ca
nadita quinequiloaya toyahuilo.

Cuaquinon Jesus quinmilic: —Axan,
Xicanacan, xiquihuiquilican inminlaicanani
yehuanten hual quinmacaticate iayo uva
coc yehuanten hual quinhualicaje pa in
monamictilisli. Yojgue quichihuaje.

Huan cunic in laicanani in al hual mochiac iayo uva
coc. Yihual amo quimatiaya capa canaje. Ma yoje, In
tequipanujguimes quimatije,
pampa cataloaya
yehuanten hual canaje in
al. Cuaquin quinotzac in
laicanani yihual hual
monamictiaya.




Quilic: —Mochi lacal pehua quinmacatica iayo uva
coc cuali pa cunisi yehuanten hual quinhualicac pa
ichan pa len fiesta.
Cuaquinon quiman
cuniloaya miac, yihual
guinmaca pa cunisi iayo
uva coc hual amo niman
cuali. Ma yoje, tehual
ticajcoquic in
cuali pa cunisi
axan.




Ca inon pehuaya quinchia Jesus innojen hual
quinmahuisultiloaya ca lamaijtilisli

lacames. Cataya pin caltilan —
Cana pin lalticpan Galilea. @




Yoje quinextic quinami yihual quipia Dios
ilahueliltilisli hué, huan quilalililoaya
Inminlaneltocalisli ca yihual
Imonextilinijmes pampa
guimatiloaya yihual

yec in Cristo.




Hualac Jesus pa ichan Pedro. Nepa
quitac Pedro isihua inantzin lastataya
pan lapexli, totoniaya chicahuac.




Cuaquin quimatocac imajma in sihual huan yajmo
guipiaya totonalisli. Huan moquetzac in sihual,
pehuac quinyucxiltilic len quicuasi.




Calaquic in tonali, huan layuajtitataya. Quihualiquilije
Jesus moxtin in cocoxquimes huan yehuanten hual
quinpialoaya ijyecames
amo cuajcuali. Huan
moxtin motojpehuaje
pa in cali ilalapujquil.




Quinpajtic Jesus miac hual mococuloaya ca miac
cocolisli. Quinquixtiliaya yehuanten miac ijjyecames
amo cuajcuali. Ma yoje, amo quinmacahuiltic Jesus
pa lajtulosquiaya in ijyecames pampa quimatiloaya
aqui yihual.




Huan motoliniloaya moxtin pa quimatocalosquiaya
Jesus. Cataya pampa quistataya pa yihual ilahueliltilisli
pa lapajtisquiaya huan yoje pajtije moxtin hual
guimatocaloaya.




Cuaquinon hualaje sequin quihualicatataloaya se lacal
cocoxqui, amo huil moliniaya. Quimantihualaloaya pan
Ipelal telahuac nahui lacames.




Huan amo huil cajxiltiloaya in lacal
calijtic capa Jesus pampa

cataloaya miac pin cali calijtic
huan pa quiahuac. Cuaquin

quilapuje ca pani in cali
capa cataya




Quitemuhuije in cocoxqui pan
Ipelal pa calijtic capa in
coyunquil.

Jesus quitac quinami quineltocaloaya pampa yihual huil
quipajtisquiaya, quilic in
cocoxqui: —NIito, axan
lapujpuhuali unca
molalijlaculisli.
—Ximoquetza,
xicajcoquil

mocochiyan huan

Xia pa mochan.




Cuaquin calaquic se barco huan quitocaje

imonextilinijmes. Nejnentiyahuiaya

In barco pa al, huan jan |
ajnaxcan hualajtiquisac je

jyecal chicahuac ca el

NN
quiahuil pan in al —

huejcalan.

Majcoctataya in al huan ca nadita
yahuiaya moijsima in barco ca
In al hual calaquiaya laijtic
pin barco. Ma yoje,
coxtataya Jesus. NS

Huan quinmilic: —; Leca anmomajtia? ; Amo anquipia
san se nadita laneltocalisli ca nehual? Cuaquinon
moquetzac huan quinmilic chicahuac in ijyecal huan in
al hué pa mosehuisi huan mosehuije jan ajnaxcan.
Huan moitaje ca lamajtilisli in
lacames, quijtuje:
—¢Len lacal inon?
iQuineltocalo in ijyecal
huan in al huejcalan!




‘Unca pampa Dios quinnequic miac moxtin
yehuanten pin lalticpan. Huan yoje unca quinami
quinnequic: Quitemacac ixolol, in se san hual
quipia, quitemacac pa miquis, pa yoje aqui
yes quilalia ilaneltocalisli ca yihual, yoje
In se amo polehuis pa yajmo yulis ca
yihual. Huan amo inon san. Noje

canas Dios iyulilisli hual
amo quiman
lamis.




ROMANOS 3:23
Jan unca se ojli pa canasi moxtin in lacames, pampa
moxtin quichihuaje laijlaculisli huan yoje amo ajsilo quipialo
In cuali hual unca iyaxca Dios pa yoje Dios quinmitas
quinami ixolomes.

ROMANOS 6:23
Neli unca yoje, pampa se hual yuli quichijtica laijlaculisli
miquis huan moxilus pa yajmo huil cayas ca Dios. Inon
unca ilaxlahuilisli se hual yuli quichijtica laijlaculisli. Ma
yoje, Dios quinyuliltia lacames, quinmaca yulilisli hual amo
gquiman lamis. Amo quipialo pa quilaxlahuisi Dios inon.
Huan quinyuliltia pan ipampa Cristo Jesus toTata.




HEBREOS 9:27
Dios quinlalilic lacames pa quipiasqui pa miquisqui sejpa
huan cuaquinon nesisqui iyampa pa yihual quinlaxlahuis
quinami quinmahuiltia pa quinami yuliloaya pan lalticpan.

EFESIOS 2:8,9
Pan ipampa Dios ilachihualisli cuali, amhuanten anunca
laquixtili pa ipolehuilisli anmolaijlaculisli. Huan
anmijchihuilic in lachihualisli hue pan ipampa quinami
anquilalic mochi anmolaneltocalisli ca Cristo Jesus. Amo
unca pan anmopampa nindeno. Unca pampa Dios
anmitzmacac anmolaneltocalisli pa anquilalis ca yihual.
Amo anunca laquixtili pin ipolehuilisli anmolalijlaculisli pan
ipampa in hual anquichia amhuanten. Sinda yoje cataya,
cuajnesi cayasquiaya se hual laquetzasquiaya huée
Inahuac quinami moquixtic pin polehuilisli.




ROMANOS 10:9,10

Sinda tiquijtua inminlaixpan lacames pampa in Tata
Jesucristo quipia mochi lahueliltilisli pin cielo huan pan
lalticpan, huan sinda ticneltoca laijtic pa moyolo pampa

Dios quiyuliltic oc sejpa quiman miquic huan yoje

techmachiltia pampa Jesus unca iXolol ca mochi in

lahueliltilisli, cuaquinon ticayas laquixtili pin ipolehuilisli
Dios icualanilisli. Monequi pa ticchias yoje, pampa ca iyolo
se quineltoca huan yoje unca lachipahuali iyolo laijlaculi.
Huan ca icamac se quijtua inminlaixpan lacames in hual
quineltoca huan yoje unca laquixtili pin
ipolehuilisli Dios icualanilisli.




SAN JUAN 3:16,17
'Unca pampa Dios quinnequic miac moxtin yehuanten pin
lalticpan. Huan yoje unca quinami quinnequic: Quitemacac
ixolol, in se san hual quipia, quitemacac pa miquis, pa yoje
aqui yes quilalia ilaneltocalisli ca yihual, yoje in se amo
polehuis pa yajmo yulis ca yihual. Huan amo inon san.
Noje canas Dios iyulilisli hual amo quiman lamis. Unca
pampa Dios amo quitilanic iXolol pin lalticpan pa
quinpolehuiltis yehuanten pin lalticpan. Quitilanic iXolol pa
yoje pan ipampa yihual yehuanten yesi lamacahuali pa
camo polehuisi pampa yeje laijlaculi.




1 JUAN 5:11-13
Huan in lajtol melahuac unca inon: Dios techmacac yulilisli
hual amo quiman lamis huan ticpialo in yulilisli pan ipampa
iIXolol. Aqui hual quipia iXolol Dios pa laijtic iyolo noje
quipia in yulilisli. Huan aqui yes hual amo quipia iXolol
Dios pa laijtic iyolo yihual amo quipia in yulilisli.
Annimitzijcuiluilic in amal amhuanten hual anquineltoca
Dios iXolol pa yojqgue anquimatis pampa anquipia in
yulilisli hual amo quiman lamis.

